
MAKTABGACHA TARBIYA YOSHIDAGI BOLALAR NUTQINING 

OʻSISHIDA BOLALAR ADABIYOTINING OʻRNI 

 

Erdanova Dilbar Xursanovna 

Surxondaryo viloyati Denov tumani 14-DMTT tarbiyachisi 

 

ANNOTATSIYA 

Maktabgacha ta’lim tashkilotlarida bolalarga ta’lim-tarbiya berishda badiiy 

adabiyotlardan, jumladan, oʻzbek xalq ertaklari va boshqa millat xalqlari ertaklaridan 

foydalanish, mashg‘ulotlar e`davomida bolalarni badiiy asarlar bilan tanishtirishda 

tarbiyachilar nimalarga tibor berishlari haqida soʻz yuritilgan. 

Kalit soʻzlar: Badiiy adabiyot, maktabgacha ta’lim, ta’lim, tarbiya, ertak, hikoya, 

topishmoq, nutq, kitob, mashg‘ulot. 

 

Maktabgacha tarbiya yoshidaga bolalar bilan ishlashda badiiy soʻz katta  

ahamiyatga egadir. Bolalar xalq ertaklari, she’r, hikoyalar eshitishni yaxshi koʻradilar. 

Bolalar adabiyoti, avvalo oʻzining qiziqarli mazmuni, badiiy obrazlarining goʻzalliga, 

tilning ifodaliligi, she’riy soʻzlarning musiqaviyligi bilan bolalarga quvonch baxsh 

etadi. Ayni vaqtda u bolalarga tarbiyaviy ta’sir koʻrsatadi. V.G. Belinskiy bolalar kitobi 

tarbiya uchun yoziladi, «Tarbiya - buyuk ish, u insonning taqdirini hal qiladi» - degan 

edi. Badiiy adabiyotning qiymati bolaning har bir jihatdan oʻsishiga ta’sir 

koʻrsatishidadir. Badiiy adabiyot bolaga jona-jon oʻlka tabiatining kishilarning 

mehnati va hayotini, ularning qilayotgan ishlari va koʻrsatayotgan qahramonliklarini, 

bolalar hayotidan olingan voqeaalar, bolalarning oʻyinlari, ermaklari va qilayotgan 

mehnatlarini hikoya qilib beradi. Kishilarning ichki dunyosini yoritib, ularning 

xarakterlari, his-tuyg‘ulari, xatti-harakatlarini, shuningdek, tasvirlangan hodisalarga 

yozuvchining munosabatini koʻrsatib, badiiy adabiyot asarlari bolani hayajonlanishga, 

asar qahramonlariga achinishga yoki ularni qoralashga majbur qiladi. Eng yaxshi 



  “INTERNATIONAL СONFERENCE ON LEARNING AND TEACHING” 2022/8 

 

 
 

69 

badiiy adabiyot asarlari bolalarda biror narsaga yaxshi-yomon, adolatli-adolatsiz, 

toʻg‘ri-notoʻg‘ri deb, oʻzlariga xos bir yordam beradi. Bolalar kitobning qiziqarli 

mazmuni doʻstlik, halollik, mehnatsevarlik, oʻrtoqlik namunalarini koʻrsatadi. Bolalar 

badiiy adabiyot asarlari estetik jihatdan tarbiyalashga ham katta ta’sir koʻrsatadi. 

Badiiy asarlarning yorqin obrazlari, jonajon tabiatning shoirona manzaralari, 

she’rlarning musiqaviyligi, tilning oʻtkirligi, ifodaliligi bolalarga yoqadi. Bolalar 

badiiy soʻz qudratini his etadilar, uncha katta boʻlmagan ertaklar, xalq ashula hamda 

she’rlarini tez va osongina eslab qoladilar. 

Badiiy soʻzga muhabbatni ilk yoshdan boshlab tarbiyalab borish zarur, bola  

maktabga ana shu muhabbat bilan oʻtadi va keyinchalik Vatan adabiyotini sevadigan 

boʻlib qoladi. Xalq, og‘zaki ijodi - ertaklar, topishmoqlar, maqollar, qoʻshiqlarning 

koʻplari uzoq oʻtmishda va hozirgidan tubdan farq qiladigan voqeligidan tubdan farq 

qiladigan turmush sharoitida yaratilgan xalq ijodi asarlaridan faqat tarbiya vazifalariga 

javob beradiganlari tanlab olinadi. 

Maktabgacha te’lim tashkiloti dasturida koʻrsatilgan asarlarning koʻpchiligi 

bolalar adabiyotining oltin fondini tashkil etadi. Har yili bolalar uchun yangi kitoblar 

nashr etib turiladi. Tarbiyachi bosmadan chiqayotgan kitoblarni kuzatib borishi, 

jurnallardagi tanqidiy maqolalarni oʻqishi va bolalar kitoblarining muhokama 

etilishida ishtirok etishi kerak. Tarbiyachi har bir yosh guruhida bolalarni juda koʻp 

bolalar badiiy adabiyoti asarlari bilan tanishtirib borishi lozim. Maktabgacha te’lim 

tashkilotlarida tashkil etilgan “Til va nutq” markazining muhim vazifasi  ham 

bolalarning asarlar mazmunini oʻzlashtirib olishlariga, ularni toʻg‘ri tushunishlariga 

erishishdir. Bolalar asarlarning bir qismini yod olishlari, bir qismini esa matnga 

yaqinroq qilib aytib bera olishlari lozim. 

Tarbiyachilar bolalarda birgalashib eshitish malakalarini, uyushqoqlik bilan 

savollarga javob berish va oʻqib berilgan asar asosida savollar berish, illyustrasiyani 

diqqat bilan koʻzdan kechirish, kitobga yaxshi munosabatda boʻlish koʻnikmalarini 

tarbiyalashi zarur. Bolalarda kitobga berilish, bilishga qiziqish, tinglangan asar 

haqidaga taassurotlarni oʻrtoqlashish istagi va koʻnikmasini tarbiyalashi lozim. 

Bolalar kitobi bolaga tushunarli boʻlgan, uning aqli va qalbiga yetib borgan, ya’ni 

bola yozuvchining hikoya qilayotgan narsasini tushunadi hamda his eta olgan 

taqdirdagina u oʻzining tarbiyaviy rolini bajaradi. Tarbiyachilar bolalarning asarlar 

haqidagi bilimlarini mustahkamlab borish uchun oldingi yosh guruhlarida ularning 

qaysi asarlar bilan tanishganlarini bilishlari kerak. Buning uchun yil boshida oldingi 

guruh dasturini koʻrib chiqish va takrorlash materialini belgilab olishi lozim. 

Tarbiyachi taqvim-reja tuzish paytida yaqin bir-ikki hafta ichida bolalarga oʻqib 

beradigan asarlarini tavsiya roʻyxatidan belgilab oladi. Bunda u bolalarda his - tuyg‘u 

va xulq-atvorni, tevarak-atrofga har xil qiziqish hamda munosabatlarni tarkib 

toptirishdek muhim tarbiyaning umumiy vazifalariga amal qiladi. Bolalarning qiziqqan 

narsalarini, ularning oʻzaro munosabatlarini, oʻyinlarini kuzatish yaxshi kitob 

tanlashga ancha yordam beradi. Har bir asarni tevarak-atrofdaga ma’lum hodisalar 

bilan bog‘lash va oʻsha vaqtdagina oʻqib berish lozim, deb oʻylash notoʻg‘ri. Albatta, 

kitobdagi hodisalarga bog‘liq mavzuni oʻqib berish kerak. Lekin boshqa vaqtda ham 

bunday kitob oʻqishni oʻtkazish lozim. 

Tarbiyachi asar tanlagach, bolalarga uni qanday yetkazish lozimligini aniqlab 

olishi kerak. Notanish soʻzlari koʻp boʻlgani uchun bolalar mazmunini tushuna 

olmaydigan asarni oʻqimagan ma’qul.  

Badiiy adabiyotdan foydalanadigan mashg‘ulotlar g‘oyat osoyishta sharoit 

yaratilishini talab etadi. Muhimi, xech narsa bolalarni eshitishdan chalg‘itmasligi 

lozim. Mashg‘ulotlarni tez uyushtirish, uni bolalar adabiyotiga xos sog‘lom, optimistik 

xarakterda, xushchaqchaqlik bilan oʻtkazish kerak. Tarbiyachi bolalarni 

xushmuomalalik va osiyishtalik bilan oʻtirishga taklif etib, bolalarning qanday 

oʻtirganini tekshirib, mashg‘ulotni boshlaydi. Mashg‘ulot boshlangan vaqtdayoq 

bolalarning diqqatini jalb etish juda muhim.  

Xulosamiz oʻrnida ,  ruhshunos D. V. Elkonin fikrini keltirib oʻtmoqchimiz. U 

shunday  deydi: "Bola hayot tarzining oʻzgarishi, kattalar bilan yangi munosabatlarning 

va yangi turdagi faoliyatlarning shakllanishi nutq shaklini va uning vazifasini 

(xizmatini) farqlashga olib keladi. Muomalaning yangi vazifalari vujudga keladi, bola 

oʻz taassurotlarini, kechinmalarini, rejalarini (niyatini) kattalarga yetkazishga harakat 

qiladi. Nutqning yangi shakli - monolog tarzida xabar qilish, koʻrgan va eshitganlari 

toʻg‘risida hikoya qilish paydo boʻladi", bolalarni hikoya qilishga oʻrgatish jarayonida 

barkamol tarbiya berishning xilma-xil masalalarini hal qiladi, aqliy rivojlanishga 

yordam beradi. Hikoya qilib berishda mantiqiy tafakkur, diqqat rivojlanadi, nutq 

grammatik jihatdan shakllangan boʻlib, oʻzini tutish, jamoa oldida soʻzga chiqish 

malakasi hosil boʻladi”. 

